
LEG-07-2002(min) 

CYFARFOD Y PWYLLGOR DEDDFAU 
COFNODION:  
Dyddiad: 5 Mawrth 2002 

Amser: 9:30 a.m.  

Lleoliad: Ystafell Bwyllgora 1, Adeilad y Cynulliad Cenedlaethol 

 

Presennol:  

Mick Bates (Cadeirydd) (Democrat Rhyddfrydol) 

Christine Chapman (Llafur) 

Glyn Davies (Ceidwadwr) 

Ron Davies (Llafur) 

Pauline Jarman (Plaid Cymru) 

Dr Dai Lloyd (Plaid Cymru) 

Huw Lewis (Llafur) 

Tom Middlehurst (Llafur) 

Owen John Thomas (Plaid Cymru) 

  

Swyddogion  

John Turnbull Ymgynghorydd Cyfreithiol 

D Huw Davies Ymgynghorydd Cyfreithiol Cynorthwyol 

Olga Lewis Clerc y Pwyllgor 

Simon Thwaite Dirprwy Glerc y Pwyllgor 

 

Ymddiheuriadau am absenoldeb: Dim 

 

Eitem 1: Cofnodion y cyfarfod diwethaf a materion sy’n codi: LEG-06-2002 (min) 
1.1 Cytunodd y Pwyllgor ar gofnodion y cyfarfod a gynhaliwyd ar 26 Chwefror 2002. 

 

Eitem 2: Adroddiad y Cadeirydd 
2.1 Diolchodd y Cadeirydd i Olga Lewis a Simon Thwaite am eu gwaith yn trefnu’r seminar 

Deddfwriaeth a gynhaliwyd ar 27 Chwefror 2002. Hysbysodd y Cadeirydd y Pwyllgor am y 

gweithdrefnau ac am y nifer dda o bobl a fynychodd y seminar. 

 

2.2 Croesawodd y Cadeirydd y ddirprwyaeth o Bwyllgor Sefydlog Cynulliad Deddfwriaethol Ontario 

i gyfarfod y Pwyllgor. 

 



Eitem 3: Materion y Cynulliad i’w Hystyried 
LC433 – Rheoliadau Cartrefi Plant (Cymru) 2002 

3.1 Cyflwynodd Mr Davies yr adroddiad i’r Pwyllgor. Gwnaethpwyd y Rheoliadau o dan y 

Weithdrefn Weithredol. 

 

3.2 Cytunodd y Pwyllgor nad oedd angen iddo wahodd y Cynulliad i roi sylw arbennig i’r rheoliadau 

ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau cyffredinol 

ychwaith. 

 

3.3 Cododd y Pwyllgor y pwynt fod y deunydd cefndirol yn adroddiad yr Ymgynghorydd Cyfreithiol 

yn cyfeirio at y gwahaniaeth mewn darpariaethau rhwng y Rheoliadau a drafodwyd a Rheoliadau 

cyfatebol Lloegr. Cymeradwyodd y Pwyllgor yr adroddiad hwn gan nodi ei fod yn ddefnyddiol iawn. 

 

3.4 Atodir adroddiad y Pwyllgor i’r Cynulliad ar y Rheoliadau fel LC433 (Adroddiad). 

 

LC434 – Rheoliadau Gofal Iechyd Preifat a Gwirfoddol (Cymru) 2002 
3.5 Cyflwynodd Mr Davies yr adroddiad i’r Pwyllgor. Gwnaethpwyd y Rheoliadau o dan y 

Weithdrefn Weithredol. 

 

3.6 Cytunodd y Pwyllgor nad oedd angen iddo wahodd y Cynulliad i roi sylw arbennig i’r rheoliadau 

ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau cyffredinol 

ychwaith. 

 

3.7 Atodir adroddiad y Pwyllgor i’r Cynulliad ar y Rheoliadau fel LC434 (Adroddiad). 

 

LC435 – Rheoliadau Cartrefi Gofal (Cymru) 2002 
3.8  Cyflwynodd Mr Davies yr adroddiad i’r Pwyllgor. Gwnaethpwyd y Rheoliadau o dan y 

Weithdrefn Weithredol. 

 

3.9 Cytunodd y Pwyllgor nad oedd angen iddo wahodd y Cynulliad i roi sylw arbennig i’r rheoliadau 

ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau cyffredinol 

ychwaith. 

 

3.10 Atodir adroddiad y Pwyllgor i’r Cynulliad ar y Rheoliadau fel LC435 (Adroddiad). 

 

Eitem 4: Ymweliad y ddirprwyaeth o Bwyllgor Sefydlog Cynulliad Deddfwriaethol Ontario 
4.1 Croesawodd y Cadeirydd yr ymwelwyr a chyflwynodd yr Ymgynghorwyr Cyfreithiol, y Clerc a’r 



Dirprwy Glerc iddynt. Gwahoddodd yr aelodau o’r Pwyllgor Deddfau a’r ddirprwyaeth o Ontario i 

gyflwyno eu hunain. 

 

4.2 Gwnaeth yr Ymgynghorydd Cyfreithiol gyflwyniad byr ar y cyd-destun hanesyddol a arweiniodd 

at y system ddatganoli arbennig a sefydlwyd yng Nghymru ac aeth ymlaen i egluro safle’r Pwyllgor 

Deddfau o dan Ddeddf Llywodraeth Cymru ynghyd â swyddogaethau a gweithrediad y Pwyllgor. 

 

4.3 Dywedodd Dirprwy Gadeirydd y ddirprwyaeth, Ms Julia Munro, Aelod o’r Senedd Daleithiol, 

wrth y Pwyllgor am weithdrefnau Pwyllgor Sefydlog Cynulliad Deddfwriaethol Ontario a’u perthynas 

â’r Llywodraeth Ffederal. Roedd y ddirprwyaeth yn cynnwys chwe aelod a dau aelod o staff. Y 

gorchymyn a roddwyd i’r Pwyllgor oedd cyflwyno adroddiad ar ddiwygiadau seneddol a fydd yn 

gwella democratiaeth ac atebolrwydd. Roedd gan yr adolygiad yr oeddent yn gysylltiedig ag ef 

ddwy brif thema: 

• Diwygiadau a fyddai’n ehangu’r defnydd o dechnoleg yn y T⎨ a’i bwyllgor, 

• Diwygiadau a fyddai’n gwella rôl yr aelodau preifat. 

 

4.4 Wrth drafod, codwyd y pwyntiau canlynol: 

• Y cysylltiad rhwng y cyrff llywodraethol datganoledig a’r cyhoedd cyffredinol, yn cynnwys 

cymhariaeth rhwng Cymru ac Ontario. 

• Gwrthwynebiad taleithiau i lywodraeth ffederal, yn cynnwys graddau’r craffu gan y wasg, yn 

cynnwys cymhariaeth rhwng sefyllfa Cymru a Chanada. 

• Y berthynas rhwng y Cynulliad Cenedlaethol a San Steffan o ran gweithdrefnau a phwerau 

deddfwriaethol, yn cynnwys y mater o ymestyn pwerau deddfwriaethol Cynulliad Cenedlaethol 

Cymru a gweinyddiaethau datganoledig priodol Canada. 

• Y frwydr yn erbyn sinigiaeth gyhoeddus a difaterwch fel dau brif elyn democratiaeth a sut i 

gynnal diddordeb y cyhoedd o fewn y cyfyngiadau cyfredol. 

 

4.10 Diolchodd y Cadeirydd i’r ddirprwyaeth am eu presenoldeb a rhoesant hwythau ddiolch i’r 

Pwyllgor yn eu tro. 

 
Eitem 5: Unrhyw Fater Arall a Dyddiad y cyfarfod nesaf 
Cynhelir y cyfarfod nesaf ar 12 Mawrth 2002. 


